
NAIDER Cederna Garalurri laguntzen ari da Mendialdeko industria-guneen lehiakortasuna
hobetzeko, enpresa-aukera berriak pizteko eta eskualdearen garapen ekonomikoa indartzeko
estrategia bat zehazten.

Nafarroa iparraldean dagoen eta hamar udalerrik osatzen duten Mendialdeak hainbat erronkari
egin behar die aurre: ekoizpen-ehuna sendotzea, bertako enpresen hazkundea sustatzea eta
enpresak kokatzeko dituen aukerak baliatzea. Testuinguru horretan, industria-lurzoruaren
eskuragarritasuna, egokitzapena eta sustapena faktore estrategikoak dira jarduera ekonomikoa
bultzatzeko eta inbertsio- eta enplegu-aukera berriak sortzeko.

Mendialdeko Aktibazio Sozioekonomikorako Planaren baitan, NAIDER eskualdeko industria-
lurzoruaren diagnostikoa eta plangintza estrategikoa egiten ari da Cederna Garalurrentzat.
Helburua da industrialdeen eta ekoizpen-guneen egoera ezagutzea, haien premia eta aukera
nagusiak identifikatzea eta lehiakortasuna hobetzeko bide-orri bat ezartzea.

Proiektuak lurralde- eta ekonomia-azterketa uztartzen du irisgarritasunaren, azpiegituren,
zerbitzuen eta lurzoru eta pabilioi industrialen eskuragarritasunaren azterketarekin. Arreta berezia
jartzen zaie landa eta industria uztartzen dituen lurralde baten berezitasunei: bertan, ekoizpen-
gune finkatuak, enpresa txikiak eta jarduera ekonomiko sakabanatuak bizi dira elkarrekin, eta
horien eskalara eta ezaugarrietara egokitutako irtenbideak behar dituzte.

Lanak, halaber, partzela eta pabilioi industrialen inbentario eguneratua egitea barne hartzen
du, baita horien kudeaketa eta sustapena errazteko kontsultarako eta bistaratzeko tresna
digitalak garatzea ere. Informazio horri esker, enpresak ezartzeko aukerak hobeto zabaldu ahal
izango dira Mimukairen eta beste kanal espezializatu batzuen bidez.

Metodologiak azterketa dokumentala eta kartografikoa, bisita teknikoak eta lurraldeko udalekin,
enpresekin eta eragile ekonomikoekin egindako kontrastea biltzen ditu. Oinarri horretatik abiatuta,
ildo estrategikoak eta lehentasunezko jarduketak zehaztuko dira, honako hauekin lotuta:
ekoizpen-guneak hobetzea, aktibo erabilgarriak aktibatzea, jarduera berriak erakartzea eta lehendik
dagoen enpresa-jarduera indartzea.

Helburua da industria-lurzoruari buruzko ezagutza erabakiak hartzeko tresna operatibo
bihurtzea, eta Mendialdea estrategia partekatu batez hornitzea, lurraldeko baliabideak enpresa-
ehunaren beharrekin eta garapen ekonomiko jasangarrirako aukerekin lotuko dituena.

